Татар теленнән читтән торып уздырыла торган тур өчен биремнәр

5нче сыйныф

1.Кайсы сүзләрдә х хәрефе языла: 

а) ...әвәскәр, ...әлакәт;

б) Ма...ирә, гөна...лы;

в) дару...анә, ...акимият.

2. Кушма сүзләр язылган рәтне билгеләргә:

а) сабан(туе), хатын(кыз);

б) баш(кала), елъ(язма);

в) Татарстан (Республикасы), тәкъдим(итү);

г) Ак(тырнак), КамАЗ.

3. Җөмләнең баш кисәкләре:

а) аергыч, ия;

б) хәбәр, хәл;

в) ия, хәбәр;

г) тәмамлык, хәл.

4. Синонимнар ул:

а) охшаш мәгънәле сүзләр;

б) капма-каршы мәгънәле сүзләр;

в) күпмәгънәле сүзләр;
г) әйтелеше, язылышы бер үк, мәгънәләре төрле булган сүзләр.

5. Кайсы сүзгә ясагыч, модаль, төрләндергеч кушымча ялганган?

а) әдәбиятчылар;

б) авылдашларны;

в) шәһәрегезгә;

г) калдырмыйлар.

6нчы сыйныф

1.Тексттан тартымлы исемнәрне тап, морфологик анализ яса.

2. Соңгы җөмләдә сүз төркемнәрен билгелә.

     Икмәк! Безнең бөтен гореф-гадәтләребез икмәк дигән изге ризыктан аерылгысыз. Икмәк тарихы – безнең тарихыбыз.

     Һәрбер бөртеге зур авырлыклар белән табылганга күрә бөек ул икмәк! Тирәннәнрәк уйлый китсәң, безнең басуларыбыз ата-бабаларыбызның кайнар каннары белән сугарылган.

3. Үзендә берьюлы фигыль һәм рәвеш билгеләрен берләштергән, зат-сан белән төрләнми торган фигыль төркемчәсе:

а) хикәя фигыль;

б) хәл фигыль;
в) сыйфат фигыль;

г) исем фигыль.

4. Җөмлә кисәкләрен һәм кушма җөмлә өлешләрен үзара бәйләү өчен кулланыла торган сүз төркеме:

а) бәйлек;

б) теркәгеч;

в) кисәкчә;

г) ымлык.

5. Омонимнарны билгеләргә:

а) яхшы-начар, тирән-сай;

б) татлы-тәмле, калку-биек;

в) Кайнар суда ю керне, 

   Тиз бетерә ул керне.

г) Бала елмая, кояш елмая.

7нче сыйныф

1. “Алдагы атнада уздырылачак җыелышка ата-аналар чакырылган” дигән җөмләдә уздырылачак фигыле нинди фигыль төркемчәсенә карый?
а) хикәя фигыль;

б) сыйфат фигыль;

в) хәл фигыль;

г) инфинитив.

2. Нинди сүз җөмлә кисәге була?

а) нинди дә булса сорауга җавап булган;

б) җөмләдә мөстәкыйль мәгънәле һәм аерым сорауга җавап биргән;

в) җөмләдә ия турында хәбәр итә торган;

г) теләсә нинди мөстәкыйль сүз.

3. Нәрсәгә нигезләнеп, җөмлә кисәкләре баш һәм иярчен кисәкләргә бүленә?

а) уй-фикер белдерүдәге рольләренә;

б) нинди сорауга җавап булуларына;

в) нинди җөмлә составында килүләренә;

г) нинди мәгънә аңлатуларына.

4. Татар телендә нинди җөмлә кисәкләре аерымлана?

а) аныклагыч һәм ярым хәбәрлек төшенчәсенә ия булган хәл;

б) җәенке тәмамлыклар белән хәлләр;

в) аергыч һәм аныклагыч;

г) тәмамлык һәм аныклагыч.

5.Нинди тыныш билгесен куярга кирәк?

“Ул безнең янга Шамилне үзенең оныгын җибәрде”.

а) өтер;

б) сызык;

в) җәяләр;

г) ике нокта.

8нче сыйныф

1. Аерымланган сәбәп хәле булган җөмләне билгеләргә.

а) Халык, көннең озынлыгыннан файдаланып калырга дип, кырга ашыга.

б) Кечкенәдән рәсем ясарга яратса да, ул бу мавыгуның гомерлек һөнәр булуын күз алдына китермәгән.

в) Мактап йөргән кунак аш алдыннан килә.  
г) Көне буе ачык һавада булганга күрә, без көннең аз гына үзгәрүен дә сизеп торабыз.
2. Сүзлекләр нинди төрләргә бүленә? 

а) синонимнар, антонимнар сүзлеге;

б) русча-татарча, гарәпчә-татарча сүзлек;

в)  фразеологик әйтелмәләр сүзлеге;

г) телара, аңлатмалы сүзлекләр.

3. Бу җөмләдә нинди тыныш билгесе куела?

   Күккә карап алгач, ул шаккатты( ) болытлар гадәттә булмый торганча куе яшел иде.

а) сызык;

б) ике нокта;

в) нокталы өтер;

г) өтер.

4. Бүлүче, җыючы теркәгечләр кабатланып килгәндә, җөмләләр арасына нинди тыныш билгесе куела?
а) җәя;

б) сызык;

в) өтер;

г) нокталы өтер.

5. Түбәндә нинди сүзләр бирелгән?

Теле телгә йокмый, авызына су кабу.

а) омонимнар;

б) антонимнар;

в) сининимнар;

г) фразеологик әйтелмәләр.

9нчы сыйныф

1.Аналитик иярчен җөмләләрне баш җөмләгә бәйләүче чаралар:

а) бәйлекләр, кушымчалар;

б) мөнәсәбәтле сүзләр, теркәгечләр, көттерү паузасы;

в) янәшә тору, теркәгечләр, көттерү каузасы;

г) мөнәсәбәтле сүзләр, кушымчалар, бәйлекләр.

2. Бу нинди җөмлә?

Юлга чыксаң, юлдашың үзеңнән яхшы булсын.

а) аналитик иярченле кушма җөмлә;

б) гади җөмлә;
в) синтетик иярченле кушма җөмлә;

г) тезмә кушма җөмлә.

3. Кушма җөмләнең бәйләүче чарасын билгеләргә: 

Батыр бер үлә, куркак мең үлә.

а) санау интонациясе;

б) каршы куючы теркәгечләр;

в) каршы кую интонациясе;

г) җыючы теркәгечләр.

4. Түбәндәге җөмләнең ияләре нинди сүз төркеме белән белдерелгән?

Ашаган белми, тураган белә.

а) исем;

б) фигыль;
в) алмашлык;

г) сыйфат.

5. Фразеологизмнарның мәгънәсен аңлатырга.

1) Инәдән дөя ясау-

2) Утсыз төтен чыкмый-

10нчы сыйныф

1. Төрки телләрдә сузыклар ярашуы ничек атала?

а) редукция;
б) сингармонизм;

в) ассимиляция;

г) диссимиляция.

2. Татарларда кириллица кайчан кулланыла?

а) рун язуына кадәр;

б) 1927нче елга кадәр;

в) латин язуына кадәр;

г) 1939нчы елдан соң.

3. Борынгы, төнге, унбиш сүзләре нинди принципка нигезләнгән?

а) морфологик;

б) тарихи-традицион;

в) фонетик;

г) график.

4. Сингармонизм законына туры килмәгән сүзләр рәтен билгеләргә:

а) китап, фонема;

б) дәфтәр. зәңгәр;

в) тора, кайта;

г) килү, яфрак.

5. Бер составлы фигыль җөмләне билгеләргә.

а) Җиңү! Кечкенә генә җиңү!
б) Иртәгә эшкә чыгасы түгел.

в) Анда, офык өстендә, кызыл шәүлә басып тора.

г) Әнә ул барыбызга хәерле юл теләде дә капкага юнәлде. 
